
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
 Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes së qeverisë. (jo më shumë se 10 rreshta) 

Ligji Nr.9723, date 03.05.2007 “Për Regjistrimin e Biznesit ” i ndryshuar, rregullon mënyrën e administrimit të regjistrit tregtar, përcakton subjektet që regjistrohen dhe procedurat e regjistrimit. Me hyrjen në fuqi të këtij ligji në muajin Maj të vitit 2007 u krijua Regjistri Tregtar. Gjithashtu me hyrjen në fuqi të Ligjit Nr. 9723, datë 03.05.2007 “Për regjistrimin e biznesit”, u hartuan dhe hynë në fuqi aktet e tjera nënligjore në zbatim të tij, lidhur me procedurën e kryerjes së regjistrimeve në regjistrin tregtar.

Ligji Nr. 9723, datë 03.05.2007 “Për Regjistrimin e Biznesit” i ndryshuar në Republikën e Shqipërisë rregullon çështjet e mëposhtme:
1. Objekti i Ligjit: Rregullon procedurat e regjistrimit të subjekteve të ndryshme biznesore, duke përfshirë individët, shoqëritë tregtare, dhe organizatat jo fitimprurëse.
2. Shkalla e Regjistrimit: Definon se si dhe kur duhet të regjistrohen bizneset, përfshirë kërkesat për dokumentacion dhe afatet për dorëzimin e kërkesave.
3. Autoriteti i Regjistrimit: Përcakton strukturën dhe përgjegjësitë e Qendrës Kombëtare të Biznesit (QKB) si autoriteti përgjegjës për regjistrimin e bizneseve.
4. Procedurat e Regjistrimit: Përcakton procedurat për regjistrimin fillestar, ndryshimet, dhe fshirjen e subjekteve nga regjistri.
5. Informacioni Publik: Siguron qasje në informacionin e regjistruar nga publiku dhe rregullon përdorimin e këtij informacioni.
6. Sanksionet: Rregullon sanksionet për shkeljet e ligjit, si mosregjistrimi ose regjistrimi i pasaktë i të dhënave.
7. Pjesëmarrësit në Proces: Përcakton të drejtat dhe detyrimet e individëve dhe subjekteve të tjera që përfshihen në procesin e regjistrimit.
8. Kategoritë e Bizneseve: Definon kategoritë e ndryshme të subjekteve të biznesit, përfshirë ato që operojnë në sektorë të veçantë, si ndihma dhe mbështetje për biznese të vogla dhe të mesme.
Ky ligj ka për qëllim të krijojë një mjedis të favorshëm për zhvillimin e biznesit, duke siguruar një sistem të qartë dhe efikas për regjistrimin e bizneseve në Shqipëri.
Ligji në fuqi përcakton se shërbimet e QKB-së mundësohen pranë sporteleve fizike.
 
Përparimet e shpejta teknologjike dhe progresi domethënës që po bëhet në këtë fushë kërkojnë një rivlerësim dhe përditësim të legjislacionit aktual. Për të mbajtur ritmin me këto zhvillime, është thelbësore të rishikohet kuadri ligjor ekzistues për të thjeshtuar proceset administrative, për të ulur kostot dhe për të minimizuar pengesat burokratike. Duke vepruar kështu, ne mund të sigurojmë që rregullat të mbeten relevante dhe efektive, duke mundësuar përshtatje më të shpejtë dhe më efikase me peizazhin teknologjik gjithnjë në zhvillim.

Disa nga problematikat e evidentuara gjatë zbatimit të ligjit në fuqi janë:
1. Mbingarkesa e biznesit me rregulla, procedura dhe dokumentacion të panevojshëm për regjistrim. Të gjitha këto procedura dhe dokumenta të shumta për biznesin mund të pengojnë sipërmarrjen dhe të ulin investimet në vend, si nga bizneset shqiptare ashtu dhe ato të huaja që kanë si detyrim regjistrimin pranë QKB-së. Të gjitha këto procedura dhe rregulla të panevojshme, rrisin burokracitë, barrën administrative, kohën e nevojshme (të gjatë) për regjistrim, etj. Për këtë aryse, derregullimi konsiderohet një reformë e rëndësishme dhe e domosdoshme për përmirësimin e klimës së investimeve.
2. Kufizimi i aksesit: Bizneset, veçanërisht ato të vogla dhe të mesme, mund të hasin vështirësi në aksesimin e shërbimeve, sidomos në zona të largëta ose rurale ku mund të mos ketë sportele të QKB-së.
3. Rritja e kohës së pritjes: Kërkesat e larta për shërbime në sportele mund të çojnë në radhë të gjata dhe pritje të gjatë, duke e bërë procesin më të ngadaltë dhe më të vështirë për ata që duan të regjistrojnë ose të ndryshojnë informacionin e bizneseve të tyre.
4. Mungesa e fleksibilitetit: Shërbimet e ofruara vetëm fizikisht nuk ofrojnë fleksibilitetin e nevojshëm për individë dhe biznese që punojnë në orare të ndryshme, duke i detyruar ata të vizitojnë sportelin në orare të caktuara.
5. Kosto të shtuara të transportit: Shkakton kostot e transportit për ata që duhet të udhëtojnë për të arritur në sportele, veçanërisht nëse ndodhen në distanca të mëdha.
6. Mungesa e transparencës: Shërbimet fizike mund të mos ofrojnë informacion të plotë dhe të detajuar për procedurat, duke çuar në keqkuptime dhe të dhëna të pasakta.
7. Vështirësi në ahërbimin e klientit: Nëse shërbimi është i kufizuar në sportele, mund të ketë vështirësi në sigurimin e ndihmës për pyetje të shpejta ose shqetësime, që mund të zgjidheshin më lehtë përmes kanaleve online.

8. Mospërputhjet ligjore
Bazuar në ligjin nr. 9723 “Për Regjistrimin e Biznesit”, i ndryshuar,  regjistrimi fillestar dhe çdo regjistrim tjetër bëhet me aplikim pranë çdo sporteli shërbimi të QKB-së, në të gjithë territorin e Republikës së Shqipërisë, pavarësisht vendit të ushtrimit të veprimtarisë, vendbanimit apo selisë së aplikantit.
Nëpërmjet, Urdhrit të Kryeministrit Nr. 154, datë 25.11.2019 , “Për marrjen e masave dhe rregullimin e dispozitave ligjore për aplikimin e shërbimeve vetëm on-line nga data 1.1.2020”, nisi procesi i derregullimit për ofrimin e shërbimeve online, nëpërmjet platformës elektronike e-albania.
Në këtë rast evidentojmë një hendek në bazën ligjore, pasi Urdhri i Kryeministrit drejtoi një zhvendosje në ofrimin e shërbimeve online, por ligji në fuqi ende i referohet sporteleve fizike dhe kryerjes së aplikimeve në këto sportele, duke mospërcaktuar mundësinë dhe mënyrën e ofrimit të shërbimeve online. Në këtë rast, nevojitet që ligji në fuqi të përshtatet me proceset e reja inovatore, të cilat po zhvillohen për ofrimin e shërbimeve online dhe për shmangien e konfliktit ndërmjet urdhrit për derregullimin e shërbimeve dhe ligjit aktual. Urdhri mund të kundërshtojë ligjet ekzistuese që urdhërojnë procese të caktuara të kryhen fizikisht, duke çuar në konfuzion dhe sfida ligjore në vazhdim. 
9. Paqartësia rregullatore
Kuadri ligjor i paqartë: Pa përditësime të kuadrit ligjor dhe me një kuadër ligjor i cili i vë theksin shërbimeve në sportelet fizike do të sillte paqartësi në zbatimin e shërbimeve online. Kjo mund të çojë në zbatim dhe interpretim jokonsistent të urdhrit të Kryeministrit.
Kalimi drejt shërbimeve online pa një përditësim ligjor me faza, mbingarkon si Qendrën Kombëtare të Biznesit, ashtu edhe përdoruesit e saj (qytetarët). Kuadri ligjor i pandryshuar mund të krijojë konfuzion për subjektet aplikuese në mënyrën e konsumimit të një shërbimi.
Gjithashtu, stafi dhe përdoruesit duhet të përshtaten me proceset e reja, të cilat mund të jenë sfiduese pa udhëzime të qarta ligjore dhe programe të duhura trajnimi.
10.  Vështirësi për Grupet Vulnerabël
 Kornizat ligjore duhet të sigurojnë që shërbimet online të jenë gjithëpërfshirëse dhe të aksesueshme për personat me aftësi të kufizuara, për personat që nuk ndodhen në territorin e Shqipërisë. Ligji aktual parashikon kufizime në kohë (duke kufizuar marrjen e këtij shërbimi brenda orarit zyrtar të punës dhe brenda ditëve zyrtare të punës) dhe në hapsirë (duke ofruar këtë shërbim vetëm në qendrat urbane ku ishin të vendosura sportelet fizike për ofrimin e shërbimeve).
11. Rreziku i Rritjes së Informalitetit: Nëse procedurat e regjistrimit mbeten të komplikuara dhe të ngadalta, bizneset mund të zgjedhin të operojnë në mënyrë informale, duke reduktuar të ardhurat e shtetit dhe duke rritur rreziqet për konsumatoret dhe ekonominë.
12. Ka mangësi në mekanizmat e monitorimit dhe llogaridhënies. Përditësimet ligjore nevojiten për të krijuar mekanizma të qartë të llogaridhënies për shërbimet online, duke përfshirë monitorimin e performancës dhe kërkesat e raportimit. Në këtë rast, është e paqartë kush do të jenë mekanizmat monitorues të zbatimit të proceseve për ofrimin e shërbimeve elektronike.
Gjithashtu, ligji aktual nuk ka një parashikim mbi mekanizmat dhe menyrën e mbrojtjes së të dhënave të përdoruesve (subjekteve tregtare), duke qenë se ky ligj përcakton ofrimin e shërbimeve në sportel, si të vetmen mënyrë për ofrimin e shërbimi tek qytetarët. Për këtë arsye, nevojitet ndërhyrja e qeverisë për shmangien e kësaj problematike dhe përcaktimin e qartë të mekanizmave për mbrotjen e të dhënave të përdoruesve.
Këto problematika shtrihen në të gjithë territorin e Shqipërisë, duke prekur individët që regjistrojnë një biznes për herë të parë, si dhe bizneset shqiptare dhe ato të huaja që operojnë në vend, duke e bërë procesin e regjistrimit të vështirë dhe të ngadaltë për të gjithë ata që kërkojnë të kontribuojnë në ekonominë lokale.
Grupet e prekura nga problemet e sipercituara janë:
1. Personat fizik apo juridik që duan të kryejnë regjistrim fillestar në një nga format e parashikuara nga ligji, në regjistrin tregtar
2. Subjektet tregtare që duan të kryejnë përditësime dhe ndryshime të të dhënave të regjistruara  në regjistrin elektronik.
3. Qendra Kombëtare e Biznesit dhe nëpunësit e saj
4. Qeveria

Arsyet e nderhyrjes.
Për të bërë të mundur zbatimin e urdhrit te Kryeministrit Nr. 154, datë 25.11.2019, “Për marrjen e masave dhe rregullimin e dispozitave ligjore për aplikimin e shërbimeve vetëm on-line nga data 1.1.2020”, është gjykuar si thelbësore ndërhyrja e qeverisë me qëllim:
· Reflektimin e kalimit nga shërbimet fizike në ato online;
· Sigurimin e qartësisë dhe qëndrueshmërisë juridike në ofrimin e shërbimeve;
· Mbrojtjen e të drejtave dhe të dhënave të përdoruesve;
· Lehtësimin e aksesit të qetë dhe të barabartë në shërbime;
· Krijimin e mekanizmave të llogaridhënies dhe transparencës në ofrimin e shërbimeve online.
Nëpërmjet ndërhyrjes së qeverisë do të sigurohet zbatim më i saktë dhe i qartë i Urdhrit nr. 154, datë 25.11.2019 të Kryeministrit, pasi do të mund të integrohet në mënyrë efektive dhe të qëndrueshme në kuadrin kombëtar të shërbimit të biznesit. Derregullimi i referohet ndryshimeve që përmirësojnë cilësinë rregullatore për të rritur performancën ekonomike, efektivitetin e kostos, apo cilësinë ligjore të rregullave dhe formaliteteve përkatëse institucionale. Qëllimi i tij është të përmirësojë jetën e përditshme të qytetarëve në marrëdhëniet me administratën, për të ulur në maksimum burokracinë sigurisht për t’i kursyer biznesit burime financiare dhe njerëzore.
Kjo nismë lidhet me reformën e derregullimit, sipas urdhrit të lartpërmendur dhe me dokumente te tjera politike të rëndësisë së lartë.
Kjo politikë lidhet ngushtësisht edhe me përcaktimet e VKM-së nr. 447, datë 26.07.2023 “Për miratimin e Dokumentit te Politikave Prioritare 2024-2026”, ku në kreun 1 të saj “Reformat afatmesme dhe afatgjata të Qeverisë Shqiptare ndër të tjera parashikohet se… “Nga data 1 maj 2022, të gjitha shërbimet publike ofrohen vetëm on-line duke përmirësuar cilësinë e shërbimit, shmangur korrupsionin dhe abuzimin dhe rritur kërkesën e llogarisë. Të vetmet zyra të hapura për qytetarët janë ato që ofrojnë shërbime që e kanë të domosdoshme për praninë fizike të qytetarit (martesa, regjistrimi i gjurmëve të gishtave gjatë aplikimit për pasaportë etj.) ose automjetit (kontroll teknik etj.).

Gjithashtu, në programin e Qeverisë, sipas “Agjendës Digjitale 2022 - 2026”, miratuar me VKM nr. 370, datë 1.6.2022 “Për miratimin e strategjisë ndërsektoriale “Agjenda Digjitale e Shqipërisë” dhe të Planit të Veprimit 2022–2026”, është përcaktuar se Qeveria do të punojë në disa drejtime kryesore duke vendosur objektiva të matshme. Një prej objektivave kryesorë ka të bëjë me qasjen e Qeverisë shqiptare e cila synon të jetë më e hapur, më fleksibël dhe më interaktive në marrëdhëniet me qytetarët dhe bizneset, duke përdorur mjetet e TIK-ut, për të rritur efektivitetin dhe efikasitetin me qëllim përmirësimin në vazhdimësi të shërbimeve publike.
Nisma për kalimin e shërbimeve të regjistrimit të bizneseve online lidhet ngushtë me Strategjinë për Zhvillimin e Biznesit dhe Investimeve 2021-2027 dhe Planin e saj të Veprimit, të miratuar me VKM Nr. 466, datë 30.07.2021. Kjo lidhje manifeston disa aspekte të rëndësishme:
1. Strategjia ka si qëllim lehtësimin e procedurave administrative, synon të përmirësojë klimën e biznesit në Shqipëri, dhe kalimi në regjistrimin online është një masë e rëndësishme që ndihmon në thjeshtimin e procedurave administrative për individët dhe bizneset. Kjo do të ulë burokracinë dhe do të rrisë efikasitetin.
2. Inkurajimin e investimeve, pasi një sistem regjistrimi online do të mundësojë një qasje më të lehtë dhe më të shpejtë për investitorët, duke i inkurajuar ata që të investojnë në Shqipëri, pasi do të ndihen më të mbrojtur dhe të lehtësuar në procesin e hapjes së biznesit.
3. Mbështetjen për Bizneset e Vogla dhe të Mesme: Strategjia ka si objektiv mbështetje për bizneset e vogla dhe të mesme, dhe regjistrimi online ofron një mundësi për të reduktuar kostot dhe kohën e nevojshme për të krijuar dhe regjistruar një biznes.
4. Një nga qëllimet e strategjisë është përqendrimi në përdorimin e teknologjisë për të modernizuar shërbimet dhe administratën publike. Kalimi në regjistrimin online është një hap i rëndësishëm në këtë drejtim.
5. Pjesë e planit të veprimit është rritja e cilësisë së shërbimeve për qytetarët dhe bizneset. Regjistrimi online do të lehtësojë qasjen dhe do të ofrojë shërbime më të shpejta dhe më efikase.
Kështu, kalimi në regjistrimin online përfaqëson një zbatim të drejtpërdrejtë të masave të parashikuara në Strategjinë për Zhvillimin e Biznesit dhe Investimeve 2021-2027 dhe është një hap i rëndësishëm drejt arritjes së qëllimeve të saj.Puna e kryer deri më tani me qëllim kapërcimin e problematikave të evidentuara:
Në vijim të sa më sipër, në kuader te procesit të derregullimit, janë ndërmarrë hapat për të identifikuar bashkërisht të gjitha ato hallka burokratike dhe ato ngarkesa në procedurat administrative që mund të eliminohen dhe për ta përmirësuar bashkërisht më tej klimën e biznesit. Rregulla të shumta për biznesin mund të pengojnë sipërmarrjen dhe të ulin investimet, prandaj derregullimi konsiderohet një reformë e rëndësishme për përmirësimin e klimës së investimeve. Qendra Kombëtare e Biznesit, ka zhvilluar takime të shumta me grupet e biznesit dhe institucione të tjera, me qëllim reformimin e shërbimevenë kuadër të Derregullimit dhe Riinxhinierimit. Kjo ndërhyrje është në funksion të përmbushjes së Programit Politik të Këshillit të Ministrave 2021-2025, përkatësisht në fushën e inovacionit dhe teknologjisë së informacionit, i cili lidhet me shtimin dhe promovimin e shërbimeve dixhitale, e-shërbimeve, për qytetarët dhe biznesin përmes konsolidimit të infrastrukturës dixhitale duke respektuar me rigorozitet parimet evropiane të konkurrencës së lirë e të ndershme. Programi e shikon zhvillimin e TIK dhe e-shërbimet të lidhura ngushtë me zhvillimin ekonomik dhe social të vendit.
Qendra Kombetare e Biznesit nga hyrja në fuqi e  urdhrit te Kryeministrit Nr. 154, datë 25.11.2019 , “Për marrjen e masave dhe rregullimin e dispozitave ligjore për aplikimin e shërbimeve vetëm on-line nga data 1.1.2020”,  me qëllim realizimin e fokusit kryesor,drejtë përmirësimit të vazhdueshëm të shërbimeve ndaj qytetarëve përmes lehtësimit të procedurave, ofrimit të shërbimeve më pranë qytetarëve online përmes platformës e-Albania ka ndërmarë paraprakisht hapat për zbatimin e urdhrit dhe konkretisht ka :
1. Ngritur grupin e punës me lëndë : Mbi përmirësimin e shërbimeve online të QKB-së. Grupi i punës ka vijuar  me verifikimin dhe listimin e të gjitha shërbimeve të ofruara nga Qendra Kombëtare e Biznesit dhe së bashku me kompaninë mirmbajtëse të sistemit të QKB-së ka vijuar punën me mundësimin e shërbimeve online në portalin e-albania dhe konkretisht kanë:
a. Kryer zhvillime dhe testime për të gjitha shërbimet e mundësuar;
b. Kanë identifikuar dhe krijuar opsione sa më të qarta dhe lehtësuese për secilin shërbim;
2. QKB me qëllim lehtësimin e aksesit të të gjitha shërbimeve të ofruara në portalin e-albania ka hartuar kartelat informuese për secilin shërbim, ku janë pasqyruar hapat që duhet të ndjeki subjekti me qëllim kryerjen e aplikimeve për secilin shërbim të kërkuar. Kartelat informuese janë të  publikuar në portalin e-albania me qëllim lehtësimin e aksesit nga subjektet.
3. Gjithashtu  nga kompania mirëmbajtëse e sistemit të QKB-së, e cila ka kontribuar në zhvillimin dhe mundësimin e shërbimeve online, janë kryer trajnime për stafin lidhur me aksesimin e sistemit të ri të ndërtuar për shërbimet online dhe shqyrtimin e aplikimeve;
4. QKB me qëllim lehtësimin e aksesit në portalin e-albania për subjektet tregtare, ka kryer trajnime lidhur me procedurën që duhet të ndjekin subjektet tregtare qëllim kryerjen e aplikimeve  në portalin e-albania.
5. Janë asistuar nëpërmjet email-it dhe telefonatave të gjithë subjektet të cilët kanë kontaktuar QKB-në, për të zgjidhur problemet e hasura gjatë aplikimeve me të dhënat.
6. Nga 1 Janar 2023 deri në 31 Dhjetor 2023 janë trajtuar  për regjistrimi tregtar rreth 43,306 e-maile të mbërritura në Qendrën Kombëtare të Biznesit nëpërmjet kanaleve të komunikimit zyrtar: info.qkb@qkb.gov.al; asistencaonline@qkb.gov.al; si dhe dritareve të komunikimit të publikuara në Ëebsitin “Kërkesë Informacioni” dhe “Ankesë”. 
7. Janë asistuar subjektet nëpërmjet linjës telefonike me mesatarisht 60 telefonata në ditë ose rreth 10,584 telefonata gjatë vitit 2023, ku janë sqaruar mbi pyetjet mbi mënyrën e aplikimit në portalin e-albania, procedurën që ndiqet në aplikim, dokumentacionin e nevojshëm, janë sqaruar mbi ecurinë e aplikimeve apo problematikat e hasura gjatë aplikimit
Aktualisht shërbimet online të ofruar nga QKB-ja, janë lehtësisht të aksesueshme nga subjektet tregtare.

	OBJEKTIVAT
Cilat janë objektivat dhe rezultatet e synuara të propozimit? (jo më shumë se 7 rreshta)
Objektivat që synohen të arrihen me anë të ndryshimit të Ligjit Nr. 9723 “Për Regjistrimin e Biznesit”, janë:
a. Krijimi i një platforme dixhitale miqësore për përdoruesin, që do të ofrojë të gjitha shërbimet e regjistrit tregtar në një vend të centralizuar dhe të sigurt;
b. Sigurimi i një infrastrukture dixhitale të regjistrit tregtar. të qëndrueshme dhe me kapacitet të mjaftueshëm për të mbështetur rritjen e përdorimit;
c. Garantimi i integritetit dhe sigurisë së të dhënave, duke u siguruar që mbrojtja e të dhënave personale dhe atyre të biznesit për të gjithë përdoruesit të kryhet në përputhje me ligjet e mbrojtjes së të dhënave dhe rregulloreve të sigurisë së informacionit;
d. Krijimi i një mjedisi më tërheqës për investitorët vendas dhe të huaj, duke ofruar një sistem regjistrimi më të aksesueshëm dhe më të shpejtë, që ndihmon në nxitjen e investimeve në vend.
e. Sigurimi i një sistemi më transparent për regjistrimin e bizneseve, duke lejuar publikun dhe autoritetet të kenë qasje më të lehtë në informacionin e regjistruar dhe duke rritur besimin në sistem;
f. Sigurimi i shërbimeve të ofruara në përputhje me standardet e larta dhe nevojat e biznesit, duke krijuar një sistem të besueshëm dhe efikas për regjistrimin e bizneseve;
g. Optimizimi dhe reduktimi i kohës së përpunimit të aplikimeve në regjistrin tregtar me 50% përmes automatizimit të proceseve;
h. Krijimi i një mekanizmi monitorimi për të vlerësuar efektivitetin e shërbimeve online dhe për kryerjen e përmirësimeve të vazhdueshme.
i. Sigurimi i vazhdimësisë së ofrimit të shërbimeve elektronike në regjistrin tregtar në mënyrë efikase 24 orë, në 7 ditë të javës;
j. Garantimi i parimeve të  ligjshmërisë, aksesit, efikasistetit, barazisë, bashkëpunimit;


	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme.  (jo më shumë se 7 rreshta)
Opsioni 0- Ruajtja e Status Quo-së.  Nuk do të ndërhyjmë me ndryshim apo politikë të re. Nuk do të reflektohen analizat e legjislacionit në kuadër të reformës së derregullimit të kryera me institucionet e tjera të përfshira. Ky opsion nuk do të lejojë të reflektojë politikat qeveritare si dhe nuk do të adresojë problematikat e konstatuara gjatë analizës së kryer midis institucioneve në procesin e derregullimit. Gjithashtu, mosndërhyrja në këtë rast dhe pritja që situata të vetërregullohet do të pasohej me kosto për subjektet aplikuese, për bizneset dhe subjektet tregtare në përgjithësi. Zgjedhja e Opsionit 0, ku nuk ndërhyhet me ndryshime apo politika të reja, sjell disa pasoja të rëndësishme, përfshirë:
1. Përkeqësimin e klimës së biznesit: Mungesa e ndryshimeve do të vijojë të mbajë peng klimën e biznesit, duke e bërë atë më të vështirë dhe më pak atraktive për investitorët vendas dhe të huaj.
2. Procedurat administrative do të vazhdojnë të jenë të ngadalta dhe të komplikuara, duke rritur kohën dhe kostot për regjistrimin e bizneseve dhe duke e penguar zhvillimin e tyre.
3. Individët dhe bizneset, veçanërisht ata që ndodhen në zona rurale, do të vazhdojnë të hasin vështirësi në aksesimin e shërbimeve të regjistrimit, duke i lënë ata jashtë procesit të formalizimit të aktiviteteve të tyre.
4. Një sistem i tillë do të vijojë të jetë i paqartë dhe i vështirë për t'u aksesuar, duke çuar në mungesë besimi nga ana e qytetarëve dhe bizneset në institucionet e shtetit.

Në përgjithësi, opsioni i ruajtjes së status quo-së do të vijojë të krijojë sfida për bizneset dhe individët, duke e bërë procesin e regjistrimit dhe operimit në Shqipëri më të vështirë dhe më pak tërheqës. Kjo do të ndikojë negativisht në rritjen ekonomike dhe zhvillimin e qëndrueshëm të vendit.

Opsioni 1: Hartimi dhe miratimi i një ligj i ri. Duke qenë se çështjet kryesore rregullohen nëpërmjet ligjit ekzistues dhe qëllimi është qe te ketë ndërhyrje minimale ne ligjin aktual, pasi ndërhyrjet nuk prekin me shume se 50% te dispozitave te ligjit, atëherë e vlerësojmë si te pa papërshtatshëm këtë opsion. 
Procesi i hartimit dhe miratimit të një ligji të ri kërkon burime të konsiderueshme, si financiare ashtu edhe njerëzore, për të siguruar që të gjitha palët e interesuara të konsultohen dhe të kontribuojnë në proces. Procesi i miratimit të një ligji të ri mund të jetë i gjatë dhe i komplikuar, duke sjellë vonesa në zbatimin e ndryshimeve që mund të ishin të nevojshme për përmirësimin e klimës së biznesit.
Gjithashtu, duke pasur parasysh se ndërhyrjet nuk prekin më shumë se 50% të dispozitave të ligjit aktual, shumë probleme që ndodhen në praktikë mund të mbeten të pazgjidhura, duke reduktuar efektivitetin e ligjit të ri.
Një ligj i ri mund të shkaktojë konfuzion dhe paqartësi mes bizneseve dhe qytetarëve, veçanërisht nëse nuk ka një periudhë të qartë trajnimi dhe informimi për ndryshimet.
Një ligj i ri mund të përfshijë dispozita që janë tashmë të rregulluara në ligjin ekzistues, duke çuar në një sistem më të komplikuar dhe më të vështirë për t'u menaxhuar dhe pas miratimit të ligjit të ri, do të ketë nevojë për trajnime dhe informim të stafit administrativ dhe bizneseve, duke sjellë kështu shpenzime të tjera të nevojshme për zbatimin e tij.
Për shkak të këtyre pasojave, opsioni i hartimit të një ligji të ri konsiderohet i papërshtatshëm, duke sjellë sfida të mëdha për implementimin dhe duke rritur koston e zbatimit të reformave të nevojshme në regjistrimin e bizneseve.
Opsioni 2: Ndryshimi i ligjit ekzistues  Nr.9723, "Për Regjistrimin e Biznesit” (opsioni i preferuar). Ndryshimi i ligjit si opsion do të ndikonte në përmirësimin e veprimtarisë së QKB-së. Nëpërmjet ndryshimeve që do të bëhen në ligjin aktual do të eleminohet konfuzioni ligjor që ekziston ndërmjet ofrimit të shërbimeve online dhe mënyrës që përcaktohet në ligj aktualisht për ofrimin e shërbimeve. Gjithashtu, ligji ekzistues është një ligj qe e përmbush qëllimin e tij dhe ndërhyrjet qe synohen te behën prekin vetëm 10% te tij, sa i takon zhvendosjes së shërbimeve nga fizik në elektronik. Ky opsion do të mundësojë adresimin e të gjitha problematikave të identifikuara dhe paraqet më pak kosto krahasuar me 2 opsionet e lartpërmendura. Ky opsion do të reflektonte edhe kërkesat e biznesit si dhe përputhet me politikat qeveritare në kuadër te derregullimit dhe uljes së barrës administrative për këto subjekte. Opsioni 2 do të ulë përveç barrës administrative edhe kostot për biznesin si dhe për administratën, pasi në përfundim të këtij procesi, do të ulet numri i dokumentacionit që subjektet paraqesin gjatë aplikimit për shërbime të caktuara. Qëllimi i këti opsioni është përmirësimin dhe lehtësimi i procedurave për kryerjen e aplikimeve pranë Regjistrave, për ato shërbime publike të cilat ofrohen nga QKB-ja, duke e mundësuar ofrimin e këtyre shërbimeve vetëm online nëpërmjet portalit e-albania, shkurtimin e kohës dhe procedurave si dhe radhët e pritjes për qytetarët, duke shkurtuar kohën e marrjes së shërbimeve, duke garantuar cilësinë dhe shpejtësinë e ofrimit të shërbimeve të QKB-së, duke respektuar parimet e ligjshmërisë, aksesit, efikasistetit, barazisë, bashkëpunimit.
Opsioni 3 jorregullator:  Për të adresuar çështjet e derregullimit kur ligji nuk lejon në mënyrë eksplicite ofrimin e shërbimeve online, një opsion jorregullator mund të përfshijë krijimin e një partneriteti publik-privat ose nisjen e një programi pilot që shfrytëzon infrastrukturën ekzistuese dixhitale duke angazhuar palët përkatëse të interesit.
Bashkëpunim qeveri-biznes për krijimin e platformave dixhitale
Bashkëpunimi i qeverisë me ofrues të shërbimeve dixhitale ose kompani fintech për të zhvilluar një platformë online miqësore për përdoruesit që mund të ofrojë shërbimet e nevojshme në mënyrë joformale, pa ndryshuar ligjin menjëherë.
Ky do të ishte një project pilot ku bizneset dhe individët mund të miratojnë vullnetarisht shërbimin online, duke demonstruar efektivitetin dhe efikasitetin e sistemit. Kjo do të krijonte një rast për ndryshimin e ligjit në të ardhmen. 
Të dhënat nga ky projekt mund të përdoren për të gjurmuar performancën, për të mbledhur komente dhe për të matur kohën e kursyer, duke e bërë më të arsyetuar kërkesën për ndryshime të përhershme rregullatore në vijim. 

Fushata edukative dhe ndërgjegjësuese
Nxitja e ndërgjegjësimit: Edukimi i institucioneve shtetërore dhe bizneseve private mbi përfitimet e shërbimeve dixhitale dhe inkurajimi i praktikave joformale që përputhen me qëllimet rregullatore, si reduktimi i kohës dhe shkurtimi i burokracisë.
Investimi në programe trajnimi që ndihmojnë palët e interesuara të kuptojnë dhe zbatojnë pa probleme këto shërbime online, duke siguruar që bizneset dhe personeli qeveritar të jenë të pajisur mirë për një tranzicion të ardhshëm rregullator.
Këto qasje synojnë të anashkalojnë ndryshimet e menjëhershme ligjore duke u fokusuar në partneritetet, pajtueshmërinë vullnetare dhe testimin praktik për të zgjidhur çështjet e burokracisë dhe vonesave kohore në ofrimin e shërbimeve.

Tashmë ky opsion është ndërmarrë dhe duke qenë se projekti qeveritar i ofrimit të shërbimeve ka rezultuar i suksesshëm kërkohet medoemos kryerja e ndryshimeve rregullatore.
     

	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore  (monetare) dhe cilësore (narrative) mbi buxhetin dhe grupet e tjera të prekura. (jo më shumë se 7 rreshta)

Miratimi i ndryshimeve të propozuara në projektligj do të ndikonte në mënyrë të drejtpërdrejtë në zbatimin e  Urdhërit të Kryeministrit Nr. 154, datë 25.11.2019 , “Për marrjen e masave dhe rregullimin e dispozitave ligjore për aplikimin e shërbimeve vetëm on-line nga data 1.1.2020”,  përmirësimin e procesit të ofrimit të shërbimeve publike online, për ato shërbime publike të cilat ofrohen nga QKB-ja, duke e mundësuar ofrimin e këtyre shërbimeve vetëm online nëpërmjet portalit e-albania, shkurtimin e kohës dhe procedurave si dhe radhët e pritjes për qytetarët, duke shkurtuar kohën e marrjes së shërbimeve, duke garantuar cilësinë dhe shpejtësinë e ofrimit të shërbimeve të QKB-së, duke respektuar parimet e ligjshmërisë, aksesit, efikasistetit, barazisë, bashkëpunimit. 

Grupet e prekura nga ky opsion janë:
1) Personat fizik apo juridik që duan të kryejnë regjistrim fillestar në një nga format e parashikuara nga ligji, në regjistrin tregtar;
2) Subjektet tregtare që duan të kryejnë përditësime dhe ndryshime të të dhënave të regjistruara  në regjistrin elektronik.
3) Qendra Kombëtare e Biznesit dhe nëpunësit e saj;
Qeveria.
Ndikimet ekonomike për grupet e prekura:

Kjo politikë parashikohet të ketë efekte ekonomike pozitive tek të gjitha grupet e prekura, pasi do të parashikohet ofrimi i një shërbimi online dhe pa kosto për pjesën më të madhe të shërbimeve, duke shmangur prezencën e panevojshme, kontaktin me nëpunësit në sportel, si dhe kohën fizike që më parë kërkohej për depozitimin e dokumenteve në sportelet e QKB;


Ndikimet e drejtpërdrejta sociale:

1. Lehtësimi i Procesit të Regjistrimit: Bizneset do të kenë mundësinë të regjistrohen më shpejt dhe me lehtësi, duke reduktuar burokracinë.
2. Reduktimi i Shpenzimeve: Bizneset do të kursejnë kohë dhe para nga shpenzimet e udhëtimit dhe takimeve fizike/sportele.
3. Shërbimet e ofruara online do të ofrojnë një akses më të lehtë në informacion dhe udhëzime për regjistrimin dhe përmbushjen e detyrimeve ligjore.
4. Një ambient më i lehtë për regjistrim do të nxisë konkurrencën mes bizneseve, duke rritur cilësinë e produkteve dhe shërbimeve.
5. Reduktimi i lodhjes dhe stresit: Një proces më i lehtë dhe më i shpejtë regjistrimi do të reduktojë stresin dhe pasigurinë që ndjejnë individët kur fillojnë një biznes.
6. Individët do të kenë më shumë mundësi për të aksesuar burime dhe mbështetje për të zhvilluar bizneset e tyre.
7. Nxitja e Inovacionit: Ofrimi i shërbimeve online  mund të inkurajojë individët të zhvillojnë ide të reja dhe inovative.
8. Rritja e besimit të publikut tek institucionet shtetërore: Një proces transparent dhe efikas do të rrisë besimin e individëve në institucionet shtetërore.
9. Rritja e Transparencës: Proceset online do të nxisin transparencën në regjistrimin e bizneseve, duke ndihmuar në luftimin e korrupsionit.
10. Përmirësimi i Shërbimeve Publike: Një sistem më efikas për regjistrimin e bizneseve mund të sjellë përmirësime në shërbimet publike dhe në marrëdhëniet me qytetarët.Disa nga ndikimet e drejtpërdrejta që individët dhe bizneset do të kenë nga ndërmarrja e kësaj nisme janë:
 Efikasitet dhe aksesi i shtuar në marrjen e shërbimeve për individë/biznese:
Kursime në kohë: Bizneset dhe individët do të kursenin kohë të konsiderueshme pasi nuk kanë më nevojë të vizitojnë sportelet fizike. Kjo mund të përshpejtojë procesin e fillimit dhe menaxhimit të bizneseve.
Disponueshmëria 24/7:  Rritja e eficencës në drejtim të menaxhimit të burimeve njerëzore për ofrimin e shërbimeve të qeverisjes elektronike. Shërbimet online janë të disponueshme gjatë gjithë kohës, duke i lejuar përdoruesit të aksesojnë shërbimet sipas lehtësisë së tyre, pavarësisht nga orët e punës. Shërbimet onlinë në këtë mënyrë nuk kofizohen vetëm në orare zyrtare pune por janë të aksesueshme dhe gjatë ditëve të pushimeve dhe festave zyrtare.Transparencë dhe llogaridhënie e përmirësuar. Rritja e shërbimeve elektronike dhe përmirësimi i tyre do të shërbejë si mjet për të luftuar korrupsionin dhe do të cojë në uljen e nivelit të korrupsionit në administratën publike;
Ndjekja dhe monitorimi: Sistemet online mund të ofrojnë aftësi gjurmimi, duke i lejuar përdoruesit të monitorojnë statusin e aplikacioneve të tyre. Kjo transparencë mund të reduktojë korrupsionin dhe të përmirësojë besimin në shërbimet qeveritare. Në këtë mënyrë konsumuesit e këtyre shërbimeve do të jenë të informuar në kohë mbi statusin e splikimit të tyre.
Siguria e të dhënave: Dixhitalizimi i të dhënave zvogëlon rrezikun e humbjes ose dëmtimit të dokumenteve fizike, duke siguruar siguri dhe integritet më të mirë të të dhënave.
Ndikim mjedisor:
Përdorimi i reduktuar i letrës: Kalimi në një platformë dixhitale redukton nevojën për letër dhe tonera, duke kontribuar në përpjekjet për qëndrueshmërinë mjedisore.
Gjurmë e ulët e karbonit: Me më pak njerëz që udhëtojnë në vende fizike, gjurma e karbonit e lidhur me këto aktivitete minimizohet.
Nxitja e ekonomisë dixhitale:
Inkurajimi i E-Government: Njohja ligjore e shërbimeve online të QKB-së mund të jetë një hap i rëndësishëm drejt nismave më të gjera të qeverisjes elektronike, duke promovuar përdorimin e teknologjisë në administratën publike.
Rritja e shkrim-leximit dixhital: Ndërsa më shumë qytetarë dhe biznese ndërveprojnë online, arsimimi dhe komoditeti i përgjithshëm dixhital me transaksionet online mund të përmirësohet.
Disa nga ndikimet ekonomike pozitive për grupet e prekura mund të përmendim:
Reduktim i kostos për biznesin, individët dhe për qeverinë:
Ky opsion parashikohet të ulë kostot operacionale. Qeveria mund të reduktojë kostot që lidhen me mirëmbajtjen e zyrave fizike, duke përfshirë personelin, shërbimet komunale dhe infrastrukturën.
Gjithqashtu, parashikohen kosto të reduktuara për përdoruesit. Aplikantët (individë/biznese) kursejnë në shpenzimet e udhëtimit për kryerjen e aplikimit dhe  reduktojnë kohën e kërkuar, gjë që mund të jetë veçanërisht e dobishme për ata në zona të largëta por dhe për zonat urbane, duke shërbyer në reduktimin e levizjeve.
Ky opsion parashikohet të ndikojë pozitivisht në drejtim të rritjes ekonomike:
Proceset më të lehta të biznesit: Thjeshtimi i procesit të regjistrimit dhe menaxhimit të biznesit mund të inkurajojë sipërmarrjen, duke çuar në më shumë fillime biznesi dhe, rrjedhimisht, në rritje ekonomike. Ky opsion do të mund të thjeshtojë procedurat e regjistrimit, duke i bërë ato më të shpejta dhe më të lehta për individët dhe bizneset, duke inkurajuar kështu formalizimin e aktiviteteve ekonomike.
Gjithashtu,  ky opsion do të ofrojë mbështetje të veçantë për bizneset e vogla dhe të mesme, duke i lehtësuar ato në përballimin e procedurave administrative dhe në aksesin në financim.
Tërheqja e investimeve të huaja: Shërbimet e thjeshta dhe transparente në internet mund ta bëjnë vendin më tërheqës për investitorët e huaj që kërkojnë lehtësi për të bërë biznes. Përcaktimi i kalimit të proceseve nga fizike në dixhitale nëpërmjet ndryshimeve ligjore do të krijojë siguri më të madhe juridike për bizneset në përgjithësi dhe investitorët e huaj.
Kalimi online i shërbimeve të regjistrimit të biznesit ka potencial për të sjellë ndikime pozitive dhe negative në biznes, por për disa arsye, është e vështirë të përcaktohet saktësisht ky ndikim në vlerë monetare. Më poshtë janë disa nga këto arsye:
· Bizneset kanë madhësi të ndryshme dhe operojnë në sektorë të ndryshëm, prandaj ndikimi ekonomik i kalimit online të shërbimeve do të variojë nga një biznes në tjetrin. Për shembull, ndërmarrjet e vogla mund të përfitojnë më shumë nga thjeshtësimi i procedurave, ndërsa kompanitë më të mëdha ndoshta do të kenë një përfitim më të vogël. Kjo shumëllojshmëri e bizneseve e bën të vështirë përcaktimin e një vlere monetare të përgjithshme për ndikimin.
· Ky opsion mund të sjellë kosto shtesë për bizneset, si trajnimi i punonjësve për të përdorur platformën e re, përmirësimi i infrastrukturës teknologjike, ose përballimi me probleme teknike. Këto kosto janë të vështira për t’u vlerësuar paraprakisht dhe mund të ndryshojnë nga një biznes në tjetrin.
· Disa biznese, sidomos ato të vogla ose ato që operojnë në zona rurale, mund të hasin vështirësi në përdorimin e platformave online, qoftë për shkak të mungesës së aftësive digjitale apo të infrastrukturës së dobët të internetit. Këto sfida teknologjike janë të vështira për t’u përkthyer në kosto monetare konkrete.
· Ndikimi në efikasitetin operacional të një biznesi, si p.sh. reduktimi i kohës së harxhuar për procedura administrative, është i ndryshëm për çdo biznes. Disa mund të përfitojnë më shumë nga ulja e kohës së regjistrimit, ndërsa të tjerë mund të mos ndiejnë ndonjë ndryshim të madh, duke e bërë të vështirë matjen e një ndikimi ekonomik të unifikuar.
· Ndikimet sociale, si përmirësimi i transparencës ose rritja e besimit të qytetarëve në sistemin e regjistrimit të bizneseve, mund të sjellin përfitime që nuk janë të matshme lehtësisht në terma monetarë, por që mund të kenë efekte pozitive për bizneset në mënyrë të tërthortë.
Këto arsye tregojnë se ndikimi ekonomik i opsionit 2 nuk mund të përcaktohet saktësisht në vlerë monetare për shkak të diversitetit të biznesve, kompleksitetit të kostove dhe përfitimeve, si dhe faktorëve të tjerë që lidhen me teknologjinë, shoqërinë dhe tregun. Këto pasiguri dhe variacione e bëjnë të vështirë matjen e një vlere konkrete për ndikimin ekonomik

Ndikimet Pozitive indirekte në Buxhetin e Shtetit:
1. Rritja e të ardhurave nga Tatim/Taksat: Nëse ky opsion lehtëson regjistrimin dhe formalizimin e bizneseve, mund të rrisë automatikisht numrin e bizneseve që paguajnë tatim/taksa, duke ndikuar pozitivisht në të ardhurat fiskale të shtetit.
2. Nxitja e Investimeve: Një mjedis më tërheqës për investitorët mund të çojë në rritjen e investimeve, që do të përkthehet në rritjen e aktiviteteve ekonomike dhe, si pasojë, në rritjen e të ardhurave për buxhetin e shtetit.
3. Rritja e nivelit të punësimit në vend: Një ligj që lehtëson regjistrimin e bizneseve mund të nxisë krijimin e vendeve të reja të punës, duke rritur numrin e punonjësve që paguajnë taksa në formën e taksave mbi të ardhurat personale.
4. Rritja e Konsumit: Me rritjen e numrit të bizneseve dhe vendeve të punës, ka mundësi për rritje të konsumit, që do të ndikojë në të ardhurat nga taksat mbi shitjet dhe konsumimin.
5. Rritja e Stabilitetit Ekonomik: Formalizimi i bizneseve dhe rritja e konkurrencës do të kontribuojnë në stabilitetin ekonomik dhe zhvillimin e qëndrueshëm.
Ndikimet e mundshme negative në Buxhetin e Shtetit:
1. Shpenzime të shtuara për implementimin e opsionit: Zbatimi i një ligji të ri kërkon burime financiare për trajnimin, informimin dhe përmirësimin e infrastrukturës administrative, që mund të ndikojë në buxhetin e shtetit në mënyrë të përkohshme.
Sa më sipër, ndikimi i ligjit në buxhetin e shtetit do të varet nga mënyra se si ai do të implementohet dhe do të operohet në praktikë. Një vlerësim i detajuar dhe planifikimi i mirë për zbatimin e tij do të jenë të nevojshme për të maksimizuar përfitimet dhe për të minimizuar rreziqet për buxhetin e shtetit.
Ndikimi ekonomik i këtij opsioni mbi buxhetin e shtetit nuk mund të përcaktohet saktësisht në mënyrë sasiore (vlerë monetare), për arsyet e mëposhtme:
Ky opsion e bën të vështirë parashikimin e saktë të të ardhurave fiskale që do të rezultojnë nga ato ndryshime. Tregjet mund të reagojnë në mënyra të papritura, që do ta bënte të pamundur matjen e ndikimit të saktë në buxhet.
Shumë faktorë të tjerë ndikojnë në buxhetin e shtetit, si zhvillimet globale, ndryshimet në kërkesën dhe ofertën në treg, dhe faktorët politikë. Këto faktorë mund të ndikojnë në rezultatet e ligjit, duke e bërë të vështirë izolimin e ndikimit të ligjit në vlerë monetare.
Ndryshimi i ligjit mund të sjellë ndryshime të dyanshme, si rritjen e të ardhurave nga taksat, por edhe rritjen e shpenzimeve për zbatimin e ligjit ose për mbështetje ndaj grupeve të prekura. Kjo ndërlikuesi e bën të vështirë përllogaritjen e një vlerë të qartë monetare.
Ndikimi i këtij opsionimund të jetë gradual dhe të shfaqet në një periudhë të gjatë kohe. Prandaj, është e vështirë të matet ky ndikim në terma monetarë në momentin e aplikimit të ligjit.
Shumë nga përfitimet që vijnë nga ndryshimi i ligjit janë të një natyre sociale sociale (p.sh., përmirësimi i kushteve të jetesës, rritja e besimit në institucione), të cilat nuk mund të maten saktësisht në terma monetarë, por që ndihmojnë në stabilitetin ekonomik dhe shoqëror.
Gjithashtu, ky opsion do të ketë ndikime të ndryshme në sektorë të ndryshëm të ekonomisë. Kjo diversifikim bën të vështirë përllogaritjen e një ndikimi të përgjithshëm në buxhetin e shtetit.
Këto arsye tregojnë se ndjekja e një vlerësimi të qartë dhe të saktë monetar të ndikimit ekonomik të një ndryshimi ligjor mbi buxhetin e shtetit është një detyrë komplekse dhe sfiduese. 
Përshtatshmëria dhe elasticiteti:
Rezistenca ndaj pandemisë: Pandemia e COVID-19 theksoi nevojën për qasje në distancë në shërbime. Njohja ligjore e shërbimeve plotësisht online siguron vazhdimësinë e proceseve të biznesit në skenarë të tillë.
Përmirësimi i së ardhmes: Krijimi i një kuadri ligjor për shërbimet online e pozicionon QKB-në që të përshtatet shpejt me përparimet e ardhshme teknologjike dhe ndryshimet në nevojat e përdoruesve.
Përditësimi i ligjit bazë për të pasqyruar tranzicionin e shërbimit në internet të QKB-së siguron që kornizat ligjore të mbajnë ritmin me përparimet teknologjike dhe ndryshimet operacionale, duke maksimizuar përfitimet e mundshme të transformimit dixhital.
Disa nga ndikimet negative të mundshme të këtij opsioni mbi grupet e prekura mund të përmendim:
Frikë nga ndëshkimi dhe penalizimi: Ky opsion mund të krijojë frikë tek disa biznese për ndëshkime të mundshme nëse nuk përmbushin kërkesat e reja, duke çuar në stres dhe pasiguri për punonjësit dhe zotëruesit e biznesece.
Ky opsion mund të kërkojë ndryshime të reja dhe mund të kërkojë aftësi dhe kualifikime të reja për punonjësit, dhe mungesa e trajnimeve të nevojshme mund të sjellë pasiguri dhe papunësi në disa sektorë.
Bizneset do të jenë të eskpozuar ndaj rrezikut të mungesës së bashkëpunimit. Duke qenë se ligji e detyron regjistrimin e bizneseve të reja dhe krijon konkurrencë më të ashpër, mund të ndodhë një rënie e bashkëpunimit dhe solidaritetit mes bizneseve në komunitet.
Në përmbledhje të informacionit të mësipërm, rezulton se zhvillimi dhe përmirësimi i shërbimeve të ofruara nga QKB do të ndikojë në:

Rritjen e përgjegjshmërisë dhe cilësisë së shërbimeve nga ofruesit e shërbimeve, nisur nga shtimi i nivelit të sigurisë dhe krijimi i mekanizmave monitorues.
Rritjen e besimit të qytetarëve/bizneseve kundrejt qeverisjes elektronike;Reduktimin e barrës administrative;
Uljen e kostove për disponimin e një dokumenti administrativ dhe për marrjen e një shërbimi të caktuar;
Reduktimi i kohës për disponimin e dokumentit administrativ;

Do të rritet garancia për implementimin e standardeve sa më të larta të sigurisë kibernetike, me qëllim mbrojtjen e të dhënave sensitive për biznese;

	
ARSYETIMI I OPSIONIT TË PREFERUAR 
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare. (jo më shumë se 7 rreshta)

Zgjedhja e opsionit 2, “Për disa ndryshime dhe shtesa në Ligjin nr. 9723, "Për Regjistrimin e Biznesit”, është mundësia e më e mirë për zbatimin e urdhrit të Kryeministrit Nr. 154, datë 25.11.2019, për lehtësimin e procesit të shërbimeve publike online. Vlersojmë zgjedhjen e këtij opsioni pasi për realizimin e këtij objektivi (kalimin e shërbimeve të QKB-së vetëm online) në Ligjin nr.9723, "Për Regjistrimin e Biznesit”, është e nevojshme ndërhyrja vetëm në disa dizpozita të këtij ligji. Rregullimet e tjera që parashikon ky ligj mbeten të pandryshuara.

Opsioni 2, konsiderohet si opsioni më i mirë i mundshëm që arrin objektivat, pasi nëpërmjet ndryshimeve ligjore garantohet rritja e efikasitetit të zbatimit të legjislacionit lidhur me 
a) aksesimin online të regjistrit tregtar;
 b) garantimi i cilësisë dhe shpejtësisë së aksesimit të regjistrit tregtar; 
c) shkurtimin e kohës dhe procedurave si dhe radhët e pritjes për qytetarët.
 Gjithashtu, ky opsion, krahasuar me opsionin 1, kërkon më pak kohë për t’u realizuar.

Edhe nga pikëpamja e teknikës legjislative është opsioni i preferuar për shkak se nuk parashikohet të kryhen ndryshime që prekin më shumë 50% të dispozitave të ligjit. Ndryshimi i ligjit është mjet i mjaftueshëm dhe i përshtatshëm, pasi problematikat e evidentuara mund të adresohen më së miri me ndryshimin e dispozitave në fuqi.
Gjithashtu, ky opsion paraqet më pak kosto, në kohë dhe burime, krahasuar me Opsionin 2, hartimi i nje ligji te ri. Opsioni i zgjedhur është vlerësuar i përshtatshëm për arritjen dhe përmbushjen e objektivave. Masa e ndryshimeve dhe shtesave janë të lehta për t’u kuptuar, zbatuar dhe përshtatur pa vështirësi në sistemin ekzistues ligjor. Gjithashtu, në kuadër të kostove, ky opsion në krahasim me të tjerë, nuk ka ndikim në mënyrë sasiore (monetare) dhe cilësore (narrative) mbi buxhetin dhe grupet e tjera të prekura.

Analiza me shumë kritere
Janë përcaktuar kriteret për vlerësimin e opsioneve dhe pesha e secilit prej tyre, sipas rëndësisë relative:

1. Shtimi i  numrit së shërbimeve të ofruara on line, nëpërmjet platformës qeveritare e-Albania; 5
2. Krijimi i mekanizmave dixhital për ofrimin e shërbimeve pa kosto dhe në një kohë sa më të shpejtë;4
3. Efektiviteti i mekanizmave të aplikuara për sigurimin e qëndrueshmërisë, qartësisë dhe mbrojtjes juridike
në ofrimin e shërbimeve;3
4. Krijimi i platformave të sigurta në përputhje me rregulloret për sigurinë e informacionit; 3
5. Efektiviteti i procesit të monitorimit të ofrimit të shërbimeve dhe lehtësimin e aksesit të qetë dhe të barabartë në shërbime;4
6. Kosto-efektivitet;5



	Kriteret
	Pesha
	Opsioni 0
	Opsioni 1
	Opsioni 2
	Opsioni 3

	Shtimi i  numrit së shërbimeve të ofruara on line, nëpërmjet platformës qeveritare e-Albania;
	5
	0 (0)
	4 (20)
	5 (25)

	0 (0)

	Krijimi i mekanizmave dixhital për ofrimin e shërbimeve pa kosto dhe në një kohë sa më të shpejtë
	4
	0 (0)
	4 (16)
	4 (16)
	3 (12)

	Efektiviteti i mekanizmave të aplikuara për sigurimin e qëndrueshmërisë, qartësisë dhe mbrojtjes juridike në ofrimin e shërbimeve
	3
	1 (3)
	2 (6)
	3 (9)
	0 (0)

	Krijimi i platformave të sigurta në përputhje me rregulloret për sigurinë e informacionit
	3
	0 (0)
	3 (9)
	3 (9)

	1 (3)

	Efektiviteti i procesit të monitorimit të ofrimit të shërbimeve dhe lehtësimin e aksesit të qetë dhe të barabartë në shërbime
	4
	 1(4)
	4 (16)
	 4 (16)
	2 (8)

	Kosto-efektiviteti
	5
	1 (5)
	2 (10)
	5 (25)
	2 (10)

	Pikët 
	
	12
	77
	100
	33



Sa më sipër, nisur dhe nga analiza me shumë kritere, vlerësojmë se opsioni 2, është opsioni i preferuar, duke qenë se është vlerësuar me më shumë pikë.    

     
Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë – Te plotesohet nese eshte e mundur):
	[bookmark: viti1]Viti 1
	Viti 2
	Viti 3

	0
	[bookmark: VleraViti2]0
	[bookmark: VleraViti3]	0	




	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta - te plotesohet nese eshte kryer konsultimi publik)

Projektakti është konsultuar me antarët e grupit të punës në zbatim të urdhrit “Mbi përmirësimin e shërbimeve online të QKB-së, të cilët kanë vijuar  me verifikimin e shërbimeve të ofruara nga Qendra Kombëtare e Biznesit duke vazhduar testimet dhe verifikimet në regjistrat respektivë në lidhje me aplikimet nëpërmjet platformës online e-albania”. Projektligji është hedhur për konsultim  në regjistrin elektronik të konsultimeve publike për periudhën 01.07.2024-29.07.2024, ku ka patur 558 klikime, dhe 0 komente.  
     

	ZBATIMI DHE MONITORIMI
[bookmark: ZbatimiMonitorimi]Si do të organizohen zbatimi dhe monitorimi?(jo më shumë se 5 rreshta)
1. Sa i takon zbatimit të opsionit të preferuar:
Përgjegjëse për zbatimin e opsionit të zgjedhur është Qendra Kombëtare e Biznesit dhe nëpunësit e saj. 

Pengesat e mundshme për zbatimin e opsionit të zgjedhur
Pengesë e mundshme për zbatimin e opsionit të zgjedhur është mosfunksionimi i sistemit për intervale të caktuara kohore si rezultat i sulmeve kibernetike, si dhe mosmiratimi në kohë i akteve nënligjore në zbatim të këtij ligji. Masat lidhur me arritjen e qëllimit lidhen me zbatimin dhe ndërmarrjen e detyrimeve përkatëse nga çdo strukturë. 

Masat që do të ndërmerren gjatë zbatimit për të arritur qëllimet e këtij opsioni 
Masat që do të ndërmerren nga QKB për zbatim dhe arritjen e objektivave konsistojnë në:
- Gjenerimin e raporteve periodike;
-  Mirëmbajtjen e sistemeve elektorinike dhe ofrimin e shërbimeve 24/7;
- Përmirësimin e sistemeve për të ofruar shërbime sa më cilësore dhe lehtësisht të aksesueshme për përdoruesit;
- Zbatimi i këtij opsioni do të kryhet gjithashtu nëpërmjet miratimit të një akti nënligjor të Këshillit të Ministrave, i cili konsiston në përcaktimin e procedurave të regjistrimit dhe të publikimit në Qendrën Kombëtare të Biznesit”.
- Mbajtjen e takimeve informuese me publikun me qëllim njohjen e ligjit;

Aplikimi në sistemin e QKB-së do të mundësohet vetëm nëpërmjet portalit qeveritar unik “e-Albania”, si pjesë qëndrore të një bashkimi solid të qeverisë në aspektin e shërbimeve elektronike të ofruara ndaj qytetarit.    

2. Sa i takon monitorimit dhe vlerësimit të zbatimit të opsionit të preferuar:

Monitorimi dhe vlerësimi do të realizohet nga Ministria e Ekonomisë Kulturës dhe Inovacionit (MEKI), nëpërmjet mekanizmave, që sigurojnë zbatimin e përcaktimeve ligjore dhe raportimeve periodike, sa here kjo kërkohet.
Disa nga masat që do të ndërmerren për matjen e arritjes së objektivave të synuar, do të jenë raportimet lidhur me nivelin e zbatueshëmrisë së projektligjit nga ana e Qendrës Kombëtare të Biznesit, mbi baza periodike, sa herë që do të kërkohet për bashkërednimin e këtij procesi. Këto raporte do të përbëhen nga informacione të gjeneruara drejtpërdrejt nga përpunimi i të dhënave në QKB.
Natyra dixhitale e shërbimeve online lejon mbledhjen e të dhënave, duke u mundësuar autoriteteve të analizojnë tendencat, të planifikojnë nevojat e ardhshme dhe të përmirësojnë ofrimin e shërbimeve. Të gjitha këto indikatore pasqyrohen ne raportin vjetor dhe raportime periodike sa here kërkohet nga MEKI.

Gjithashtu, Qendra Kombëtare e Biznesit në faqen zyrtare të ëeb, në rubrikën “Kontakt”, “Pyetësori”, ka bërë të mundur për individët të cilët përdorin faqen e QKB-së (ëëë.qkb.gov.al), kryerjen e vlerësimit të marrjes së shërbimit nëpërmjet plotësimit nga ana e tyre të pyetësorit të vlërësimit, i cili vlen për Qendrën Kombëtare të Biznesit për rritjen e angazhimit për secilën hallkë të veprimtarisë së saj në shërbim të biznesit dhe qytetarëve.
Tregues për arritjen e objektivave është vlerësimi i performancës së shërbimit të QKB-së nëpërmjet përqindjes së realizimit të detyrave.
Si tregues që do të shërbejnë për matjen e arritjes së objektivave kemi identifikuar:
1.  Rritja e numrit të bizneseve që regjistrohen online për herë të parë në krahasim me periudha të mëparshme. Një rritje e ndjeshme do të tregon suksesin e nismës.
2. Numrin e aplikimeve që do të ofrohen online brenda nje viti kalendarik;
3. Numrin e dokumentave elektronik të gjeneruara brenda një viti kalendarik;
4. Numri i shërbimeve të ofruara online për individë/biznes. Matja e rritjes së shërbimeve të tjera që mund të ofrohen përmes platformës online, si trajnime, mbështetje për bizneset, dhe informacion për legjislacionin.;
5. Numrin e ankesave dhe kërkesave për informacion të trajtuara online dhe në format shkresor;
6. Koha e Nevojshme për Regjistrim: Një reduktim i kësaj kohe tregon përmirësim në efikasitetin e procesit.
7. Shkalla e Formalizimit të Bizneseve: Vlerësimi i ndryshimeve në shkallën e formalizimit të bizneseve (p.sh., numri i bizneseve të regjistruara që më parë ishin në sektorin informal). Rritja e formalizimit tregon përfitime për ekonominë dhe shoqërinë;
8. Pjesëmarrja e Grupeve të Margjinalizuara: Matja e numrit të bizneseve të regjistruara nga gra, të rinj dhe grupe të tjera të margjinalizuara. Kjo do të tregojë se si politika ka ndihmuar në rritjen e përfshirjes sociale.
9. Rritja e Të Ardhurave Fiskale. Monitorimi i ndryshimeve në të ardhurat fiskale nga taksat që vijnë nga bizneset e reja të regjistruara. Një rritje e këtyre të ardhurave do të tregojë se nisma ka pasur një ndikim pozitiv në buxhetin e shtetit.

